
муаммоларни ҳам келтириб чиқаради. Бундай асосий муаммолардан бири 

“Бухгалтерия ҳисоби” фанинг мазмунини бухгалтерия ҳисоби миллий 

стандартларига мос холда қайта кўриб чиқиб, унинг янги таҳрирдаги ягона 

усуллари ва услубиятини яратишдир. Бу эса ўз навбатида республикамиз олим 

ва мутахассисларидан қуйидаги вазифаларини амалга оширишни талаб қилади:  

- анъанавий ҳисобланган “Бухгалтерия ҳисоби” фанидаги ҳисоб турлари ва 

уларга берилган таърифларни иқтисодиётдаги ўзгаришларини инобатга олган 

холда қайта кўриб чиқиш;  

- ҳозирги замон талабларига мос ҳолда бухгалтерия ҳисобининг мақсади ва 

вазифаларини аниқлаштириш; 

- янги миллий стандартлар асосида бухгалтерия ҳисоби усулларини қайта 

кўриб чиқиш; 

- жамият ҳамда иқтисодиётдаги ўзгаришларни ҳисобга олиб, бухгалтерия 

ҳисоби услубиётига берилган таърифни мантиқан қайта кўриб чиқиш; 

- “Бухгалтерия ҳисоби” фанида анъанавий ҳисобланган айрим атамаларни 

ўзбошимчалик билан бошқа сўзлар билан алмаштиришга чек қўйиш; 

-  бухгалтерия ҳисобининг бошланғич хужжатлари альбомини яратиш; 

- “Бухгалтерия ҳисоби” фанини такомиллаштириш ва қайта кўриб чиқишда 

унинг тарихи ҳамда ундан олдин яратилган авлодларини эсдан чиқармаслик;          

- амалиётдаги ислоҳотлар асосида “Бухгалтерия ҳисоби тўғрисидаги” 

қонун ва Солиқ кодексининг айрим моддаларига ўзгартиришлар киритиш.                

ТДИУ доктаранти 

 

Бухгалтерия ҳисобининг тарихий ривожланиш тенденциялари 

 

Мақолада Ўзбекистонда  бизнес субъектларида бухгалтерия ҳисобини 

юритишнинг амалдаги тартиблари улар фаолиятини ҳаққоний акс эттириш, 

бизнеснинг потенциал қийматини баҳолаш, муҳим, сифатли бошқарув 

қарорларини қабул қилишда қатор тарихий ривожланиш тенденциялари каби 

муаммолар таҳлил қилинади. 

Калит сўзлар. Бизнес, молия ,тадбиркорлик фойдаси,  асосий ўлчагич,  

муҳимлик молиявий ҳисоботда, оффсеттинг, мол-мулк. 

В статье анализируются действующие процедуры бухгалтерского учета в 

хозяйствующих субъектах Узбекистана, такие как достоверное отражение их 

деятельности, оценка потенциальной стоимости бизнеса, ряд исторических 

тенденций развития при принятии важных, качественных управленческих 

решений. 

Ключевые слова. Бизнес, финансы, прибыль бизнеса, ключевые 

показатели, значение в финансовой отчетности, взаимозачет, имущество. 

             

Маълумки, бизнес бозор иқтисодиётидаги асосий машғулотлардан бири 

бўлиб, жамиятнинг иқтисодий ва ижтимоий ривожланиш манбаи ҳисобланади. 

У ишлаб чиқариш, тижорат, консалтинг, банк ва бошқа фаолият соҳаларини 

қамраб олади. 

Ходимлар сони, ишлаб чиқариш ҳажми ва фаолият шароитларига кўра 

кичик, ўрта ва йирик корхоналар фарқланади. Бизнеснинг энг кенг тарқалган 

тури кичик бизнесдир: одатда, у бир ҳил маҳсулот ишлаб чиқарадиган ва 

бозорда кичик улушни эгаллаган кичик корхонадир. Айрим мамлакатларда 

бундай бизнесларни давлат томонидан қўллаб-қувватлаш тизими мавжуд 

бўлиб, улар одамларнинг кундалик кичик эҳтиёжларини қондириш учун 

ўзларини ташкил этадилар, шу билан бирга кенг иш билан таъминлайдилар. 

Ўзини тадбиркор сифатида тутган шахс - ўз ҳаракатларини ўзи учун актив 

яратишга қаратади, бу эса вақт ўтиши билан унда шахсий иштирокининг 

кейинги фаолиятидан қатъий назар унга даромад келтиришидан тўхтамайди. У 

фақат корхона эгаси бўлиши ёки ўз корхонасида ишлаши ёки менежмент, 

маркетинг, молия ва бошқа соҳалардаги ҳар қандай қулай йирик корхона билан 

ҳамкорликни ривожлантириши мумкин. 

 "Бизнес" ва "тадбиркорлик" тушунчаларининг мазмуни ХIХ-ХХ асрларга 

келиб ўрганила бошланди. Иқтисодчи А. Маршалл (1907-1968) юқорида айтиб 

ўтилган учта классик ишлаб чиқариш омиллари (ер, капитал, меҳнат)га  

тўртинчи омилни — ташкилотни биринчи бўлиб қўшди. Шу даврдан бошлаб 

тадбиркорлик тушунчаси, шунингдек, унга юклатилган вазифалар кенгайди. 

1974-йилда иқтисодиёт бўйича Нобел мукофоти совриндори инглиз 

иқтисодчиси Ф. А. Хайек (1899-1984) бу муаммога янгича назар ташлади. 

Унинг фикрича, тадбиркорликнинг моҳияти фаолият турини эмас, балки янги 

иқтисодий имкониятларни қидириш ва ўрганиш, хулқ-атворга хос хусусиятдир. 

Кейинчалик у ижтимоий-иқтисодий тизимларнинг ривожланиши ва 

фаолиятининг ўзига хос хусусиятларини акс эттирувчи классик назариялар ва 

янги концепцияларда давом эттирилди. 

Сиёсий иқтисодиётнинг классик мактаби (А. Смит ва Д. Риккардо). Инглиз 

иқтисодий олимлари А. Смит (1723-1790) ва Д. Риккардо (1772-1823) 

иқтисодиётни ўз-ўзини тартибга солувчи механизм сифатида тақдим этди. 

Тадбиркор маълум бир тижорат фойдасини амалга ошириш ва фойда олиш 

учун рискни қабул қилади, чунки муайян бизнесдаги капитал қўйилмалар 

доимо риск элементини ўз ичига олади.  

Тадбиркорлик фойдаси, Смитнинг фикрича, риск учун мулк эгасининг 

товон пули ҳисобланади. У буни рационал (оқилона) хулқ-атвор 

хусусиятларига мос келувчи "иқтисодий инсон" тушунчаси билан тавсифлади. 

Яна бир муаллиф Д. Риккардо бизнесни мутлақ, абадий ва табиий ишлаб 

чиқариш режими сифатида кўрди ва тадбиркорлик фаолиятини самарали 

хўжалик юритишнинг мажбурий элементи деб ҳисоблади. 

 Молия (фр. finances – пул маблағлари) халқаро илмий-ўқув адабиётларида 

марказлашган ва марказлашмаган пул маблағларини шакллантириш, тақсимлаш 

ва улардан фойдаланиш жараёнида вужудга келадиган иқтисодий муносабатлар 

мажмуи сифатида белгиланган. 

Молиянинг муҳим элементи сифатида ресурсларни тақсимлаш категория 

ҳисобланади. Бу категория қадимийдир ва инсоният жамиятининг пайдо 

бўлишидан бери мавжуд. Мисол учун, ибтидоий жамиятда овчилар мамонтни 

сўйдилар, лекин уни овда бевосита иштирок этмаган қабиланинг қолган қисми 

(аёллар, кексалар, болалар) билан баҳам кўрдилар — ресурсларни тақсимлашга 

асосланган бундай муносабатлар тизими инсоният жамиятининг шаклланишига 

ҳисса қўшди, бу ҳолда цивилизация ва давлатчилик тизимининг вужудга 

келиши мумкин эмас эди. Замонавий давлатда молиявий ресурслар 

тақсимланади, уларни тақсимлаш тизими эса ҳали ҳам биринчи ўринда.  

Молиявий натижалар молиявий ресурсларни олишнинг беғаразлигини 

назарда тутмайди - аксинча, молиявий натижа деб турли хил ресурслар 

алмашуви провардида вужудга келган даромад еки зарар тушунилади.  

Ғарб илмий-ўқув адабиётларида молиянинг умумий таърифлари одатда 

берилмайди, молия жуда кенг талқин қилинади. Одатда қайси молия тури 

ҳақида гап бораётганлиги аниқлаштирилади: давлат, корпоратив ёки шахсий 

молия. Давлат молияси деганда давлат ресурсларини шакллантириш ва улардан 

фойдаланиш жараёни ва механизми, даромад ва харажатлар баланси ҳамда 

тегишли назорат усуллари тушунилади. Корпоратив молия эса "пулни лозим 

даражада бошқариш" ёки "пулни бошқариш санъат ва фан"ни англатади. 

Шундай қилиб, "молиявий менежмент", "бошқарув молияси", "корпоратив 

молия" ва "бизнес молияси" атамалари амалда эквивалент ва ўзаро 

алмашинувчан ҳисобланади.  

Молия назарияси Г. Марковиц, У. Шарп,  Р. Мертон, Ф. Модильяни, М. 

Миллер, Дж. Тобин, Ф. Блэк и бошқалар томонидан асос солинган арбитраж 

нархлаш, капитал тузилиши, портфели назарияси, молиявий активлар, 

опционларни нархлаш назарияси ва бошқа назарияларда назарда тутилади.  

Ҳисобни юритиш асослари барча ирригация типидаги цивилизацияларда 

амал қилган. Ушбу турдаги дастлабки мисоллар Вавилон подшоҳлиги даврида 

лой табличкалари ҳисобланган. Содда ҳисоб юритишнинг бу  турига, масалан, 

кипунклар тугунли ёзуви тизими киради. Улар бухгалтерия ҳисобини ўрта 

асрлар бошларида, яъни милоддан аввалги 476 йилда юритган. Рим 

бухгалтерияси анъаналари сақланиб қолган. Рим ҳуқуқи концепцияси ва 

тижорат (хўжалик) ҳуқуқининг пайдо бўлиши ҳисобни юритиш ёзувларининг  

аниқлиги ва ҳуқуқий жиҳатдан асосланганлик даражасининг ўсишига ёрдам 

берди. 

Иккинчи минг йилликда савдогарлар воситачилик судларини туза 

бошладилар. Улар ёзувлар учун муайян талабларни ишлаб чиқдилар: 

ёзувларнинг хронологик тартиби, бухгалтерия китобларида ёзувлар орасидаги 

бўшлиқлар йўқлиги, ҳар бир операция ҳужжатлар билан тасдиқланади ва 

ҳоказо. 

Ўрта асрларда ҳисоб юритишнинг икки асосий соҳаси: камерал ва оддий 

бухгалтерия ҳисоби шаклланди. 

Камерал бухгалтерия ҳисобининг асосий объекти касса, кутилаётган 

тушумлар ҳамда ундан олинадиган тўловлар эканлигидан келиб чиқади: асосий 

мақсад касса бўшлиқларининг олдини олиш эди. Барча тушум ва пул 

маблағлари рўйхатга олиниб, даромад ва харажатлар олдиндан белгиланар эди. 

Оддий бухгалтерия мол-мулк, шу жумладан, кассани назарда тутган,  

даромад ва харажатлар эса бухгалтерия учун зарур бўлган. Барча мол-мулк 

ҳисобварақлари дебет-кредит асосида юритилган, лекин ахборот ҳисоби 

тизимига ҳали ўз маблағлари ҳисобварақлари киритилмаган. 

Бухгалтерия ҳисоби ташкилотларнинг молия - хўжалик фаолиятини акс 

эттиради ва ташкилотнинг мол-мулки ва мажбуриятлари бўйича хўжалик 

операцияларини узлуксиз ва ҳужжатли ҳисобга олиш йўли билан ахборотни 

пул кўринишида йиғиш, рўйхатга олиш ва йиғиш тизимини ўзида намоён этади. 

Бухгалтерия ҳисоби хўжалик ҳисобдаги ўрни, техникасининг ўзига 

хослиги, қиймат ўлчагиларининг қўлланиш доираси ва ташкилотларнинг 

молиявий натижаларини умумлаштиришдан келиб чиқиб, уни статистик ва 

оператив ҳисобини юритишдан фарқловчи ўзига хос хусусиятларга эга. 

Ўзбекистон Республикасида бухгалтерия ҳисобини ташкил этиш ва 

юритиш норматив-ҳуқуқий ҳужжатлар билан тартибга солинган бўлиб, у 

мақсад ва ҳолатига қараб тўрт даражадан иборат. 

1-чи даража: Қонун ҳужжатлари, Ўзбекистон Республикаси 

Президентининг фармонлари ва ҳукумат қарорлари. Булар: 30.08.1996 йилдаги 

"Бухгалтерия ҳисоби тўғрисида" ги Қонуни ва 13.04.2016 йилдаги 404-сонли  

янги таҳрирдаги Қонун қабул қилинди; Ўзбекистон Республикасининг 

Фуқаролик кодекси; ва бошқа қонунлар; Ўзбекистон Республикаси Вазирлар 

Маҳкамасининг қарорлари. 24.08.1994 йилдаги "Ўзбекистон Республикасининг 

халқаро амалиётда қабул қилинган бухгалтерия ҳисоби ва статистика тизимига 

ўтиш давлат дастури тўғрисида"ги 433-и-сонли қарори  (24.05.1996 й.даги 193-

сонли қарорининг янги таҳрири) ва бошқалар. 

2-чи даража: Бухгалтерия ҳисоби қоидаларини ифодаловчи бухгалтерия 

стандартлари, масалан, БҲМС-1 — "Ҳисоб сиёсати ва молиявий ҳисобот 

"(Ўзбекистон Республикаси Адлия вазирлиги томонидан 1998 йил 14 

августдаги 474-сон билан рўйхатга олинган), БҲМС-12 - "Молиявий 

инвестицияларни ҳисобга олиш" (Ўзбекистон Республикаси Адлия вазирлиги 

томонидан 1999 йил 16 январдаги 596-сон билан рўйхатга олинган) ва 

бошқалар. Ҳозирги кунда 23 та БҲМС ишлаб чиқилган. 

3-чи даража: Йўриқнома ва услубий кўрсатмалар: Ўзбекистон 

Республикаси Молия вазирлигининг, тармоқ  вазирликлари ва идораларининг 

йўриқномалари, меъёрий ҳужжатлар. 

4-чи даража: Ташкилотнинг ички ҳужжатлари: ҳисоб сиёсати; ҳисобнинг 

иш режаси; ҳисобни юритиш ахборотини қайта ишлаш технологиялари ва 

бошқалар. 

Барча тўрт даражаси бухгалтерия ҳисобини меъёрий тартибга солиш 

бўйича умумий ўзаро боғлиқ тизимини ташкил этади. 

Бухгалтерия ҳисоби хўжалик ҳисобининг ажралмас қисми ҳисобланади. 

 

Ижтимоий ишлаб чиқаришнинг ривожланиши хўжалик ҳисобининг уч турга 

бўлинишига олиб келди: 

     
Оператив  Бухгалтерия  Статистик 

  

 

  

 

 
- бу улар рўй берган 

вақтда уларни бошқариш 

мақсадида алоҳида 

фактлар ёки жараёнлар 

устидан кузатиш ва жорий 

назорат қилиш тизими 

 

 

- молиявий фаолиятни 

бошқариш ва назорат 

қилиш мақсадида 

иқтисодий ахборотларни 

узлуксиз ўзаро боғланган 

ҳолда акс эттириш 

тизимидир 

 

 

- уларни бошқариш ва 

назорат қилиш мақсадида 

оммавий (умумий) 

ҳодисалар, фактлар ёки 

жараёнлар ҳақидаги 

маълумотларни тўплаш ва 

умумлаштириш тизими  

 

Халқаро стандартларда бухгалтерия ҳисобини муайян иқтисодий объект 

ҳақида молиявий ахборотларни баҳоловчи, қайта ишловчи ва узатувчи ахборот 

тизими сифатида белгилайди. 

Бухгалтерия ҳисобининг хусусиятлари – хўжалик юритувчи 

суюъектларнинг мол-мулки, мажбуриятлари ва уларнинг ҳаракати тўғрисидаги 

маълумотларни барча хўжалик операцияларининг: 

ёппасига, 

узлуксиз, 

ҳужжатли ҳисоби орқали пул маблағлари бўйича тўплаш, рўйхатга олиш 

ва умумлаштиришнинг тартибли тизими. 

Бухгалтерия ҳисобининг предмети хўжалик юритувчи субъект доираси 

билан чегараланади. 

Ишлаб чиқариш жамоаларини бошқариш, хўжалик фаолияти 

натижаларини аниқлаш ва уларни назорат қилиш учун фойдаланилади. 

Асосий ўлчагич – пул ҳисобланади. Бундан ташқари, табиий ва меҳнат 

ўлчагичлардан фойдаланилади. 

Бухгалтерия ҳисоби Статик гуруҳлар ва жамламалар учун маълумотлар 

манбаи ҳисобланади. 

Бухгалтерия ҳисобининг вазифалари:  

тадбиркорлик фаолияти ва унинг мулкий ҳолати ҳақида тўлиқ ва ишончли 

маълумотларни шакллантириш; 

мулкнинг мавжудлиги ва ҳаракати, моддий, меҳнат ва пул ресурсларидан 

фойдаланиш устидан назоратни таъминлаш; 

корхона иқтисодий-молиявий фаолиятида салбий ҳодисаларни ўз вақтида 

олдини олиш; 

тадбиркорлик фаолиятининг молиявий барқарорлигини таъминлаш учун 

ички хўжалик ресурсларини аниқлаш; 

молиявий ҳисоботларнинг ички ташқи фойдаланувчилари томонидан зарур 

бўлган маълумотларни тақдим этиш. 

Бухгалтерия ҳисоби учун муайян талаблар қўйилган бўлиб, уни юритишда 

Ўзбекистон Республикаси  "Бухгалтерия ҳисоби тўғрисида"ги қонунида назарда 

тутилган талабларга риоя этилиши лозим. 

Мол-мулк, мажбуриятлар ва хўжалик операцияларини бўйича бухгалтерия 

ҳисоби Ўзбекистон Республикаси валютасида – сўмда амалга оширилади. 

Тадбиркорлик  мулки бўлган мол-мулк ушбу фаолиятга қарашли бўлган 

бошқа юридик шахсларнинг мол-мулкидан алоҳида ҳисобга олинади. 

Бухгалтерия ҳисоби хўжалик юритувчи субъект  томонидан юридик шахс 

сифатида рўйхатга олинган пайтдан бошлаб то Ўзбекистон Республикаси қонун 

ҳужжатларида белгиланган тартибда қайта ташкил этилгунга ёки тугатилгунга 

қадар доимий равишда юритилади. 

Тадбиркорлик субъекти ҳисобларнинг ишчи графигига киритилган ўзаро 

боғлиқ ҳисоб-китоблар бўйича иккиёқлама ёзув билан бухгалтерия ҳисобини 

юритади. Аналитик ҳисоб маълумотлари синтетик ҳисобнинг айланма ва ҳисоб 

балансларига мос келиши керак. 

Молиявий ҳисоботда келтириладиган ахборот фойдаланувчилар учун 

тушунарли ва содда бўлишига эътибор қаратилади. Молиявий ахборотнинг 

аҳамиятлилиги молиявий ҳисоботдан фойдаланувчилар қарорлар қабул қилиш 

жараёнида уларнинг эҳтиёжини қолдириши ва операцион, молиявий ҳамда 

хўжалик фаолиятига доир воқеаларга баҳо беришда уларга ёрдам беришини 

билдиради. Агар ахборотнинг тушириб қолдирилиши ёки нотўғри кўрсатилиши 

ахборотдан фойдаланувчиларнинг молиявий ҳисобот асосида қабул қиладиган 

иқтисодий қарорларига таъсир қилса, бундан ахборот муҳим ҳисобланади. 

Муҳимлик уни тушириб қолдиришнинг алоҳида аниқ шарҳларида кўриб 

чиқиладиган модданинг ҳажмига боғлиқ бўлади. Муҳимлик молиявий 

ҳисоботда келтирилган тушунарлилик ва аниқлик даражаси билан боғлиқ. 

Ахборотни минг ёки миллионгача яхлитлаштириш чоғида муҳимлик тамойили 

бузилмаган пайтгача аниқлик даражасидан фойдаланишга йўл қўйилади. 

Молиявий ҳисоботлар улардан фойдаланувчиларда субъектнинг молиявий 

аҳволи, операцияларнинг натижалари ва пул маблағларининг ҳаракати 

тўғрисида ҳаққоний ва беғараз тасаввур ҳосил қилишни таъминлаши ва 

ахборотнинг тўла бўлиши таъминланади. Молиявий ҳисоботдан 

фойдаланувчилар турли ҳисобот даврларидаги молиявий ҳисоботларини унинг 

молиявий аҳволидаги ўзгаришлар тамойилларини аниқлаш учун қиёслаш 

имкониятига эга бўлиши изчиллик асосида эришилади. Ахборот ўз вақтида 

берилган тақдирдагина у фойдали бўлади. Агар молиявий ҳисоботлар ундан 

фойдаланувчилар тасарруфига тузилган вақтдан кейин оқилона вақт ичида 

тақдим этилмаса, унинг фойдаси қолмайди. Ҳисобот ахборотлари асоссиз 

равишда ушлаб қолинса, у ўз аҳамиятини йўқотиши мумкин.   

Оффсеттинг (моддаларнинг ўзаро ҳисобга олиниши) тамойили ижозат 

берилган ҳоллардан ўзга шароитларда активлар ва пассивлар ўртасида ўзаро 

ҳисобга олиниши бўлмаслигини тавсифлайди. Холислик тамойилига эришиш 

бухгалтерия ҳисобини юритиш ва молиявий ҳисобот тузиш чоғида бухгалтерия 

ҳисобининг миллий стандарти (БҲМС) ва бухгалтерия ҳисоби асосий 

тамойиллари қўлланишини ифодалайди. Бухгалтерия баланси унинг 

ресурсларини ва молиявий таркибини англаб етишга имконият бериши учун 

ҳисобот вақтидаги молиявий аҳволни акс эттиради. 

Эшонқулов Акмал Қудратович 

Самарқанд иқтисодиёт ва сервес институти  

“Бухгалтерия  ҳисоби” кафедраси ассистенти. 

 

Корхоналарда  пул оқимлари тўғрисидаги ҳисоботни такомиллаштириш 

 

Мақолада пул оқими тушунчаси ҳақида тўхталиб, Бухгалтерия ҳисоботи 

миллий стандарти унда белгиланган умумий қоидалар, мақсади, амал қилиш 

соҳаси, пул оқими каби тушунчалар акс этган. Қолаверса, мақолада пул 

маблағлари оқимининг шаклланиши,  ўзлик маблағлари, жалб қилинган 

маблағлар, қарз маблағлари, оператив пул маблағлари тўғрисида ҳам маълумот 

келтириб ўтилган.   Корхоналарда пул маблағлари оқимини самарали 

бошқариш ва оптималлаштиришдаги бир қанча тамойиллар келтириб ўтилган.       

Калит сўзлар: пул оқими, актив, активлар гуруҳи, маблағлар оқими, 

эквивалент, ҳисобот, молиявий  аҳвол, баҳолаш, субъект, ўзлик маблағлари, 

жалб қилинган маблағлар, қарз маблағлари, оператив пул маблағлари, фойда, 

прогнозлаш, бозор муносабатлари, устав капитали, мулк эгалари, иқтисодий 

ўсиш, бизнес, мулк.  

Жамиятимизда иқтисодиёт соҳасини ривожлантириш борасида бир қанча 

ислоҳотлар амалга оширилмоқда. Бу борада иқтисодий ўсиш, бизнес, 

шунингдек, тадбиркорлик фаолиятини қўллаб –қувватлаш орқали кўплаб 

натижаларга эришилди. Бозор муносабатлари шароитида пул маблағларидан 


